
Shpërthim tritoli në banesën e policit në
Shkodër

10:58 30/12/2022

Nuk ka të lënduar, vetëm dëme materiale

Këto janë shenjat e shpërthimit të lëndës plasëse në portën e banesës së një efektivi policie të

identi�kuar si Valter Serra, në fshatin Bardhej të Shkodrës.

Ai është me detyrë punonjës i Patrullës së Përgjithshme të Komisariatit të Policisë së këtij qyteti.

Ngjarja u regjistrua në orën 2 të mëngjesit të kësaj të premte dhe shpërthimi është raportuar të ketë

qenë i fortë.

Si pasojë ka marrë dëmtime porta, banesa dhe  makina tip “Volksvagen” e efektivit të Policisë, por

fatmirësisht nuk ka pasur rrezik për familjarët.

Policia është duke hetuar për rastin dhe në hyrje dhe dalje të fshatit Bardhej ka sekuestruar kamerat

e sigurisë për të bërë të mundur identi�kimin e autorit.

Kjo nuk është hera e parë që në qytetin e Shkodrës në banesat e punonjësve të policisë është

vendosur sasi plasëse. Gjatë 2022, në muajin qershor dhe maj, dy punonjës të tjerë të Policisë së

Shkodrës kanë rënë pre e shpërthimeve me lëndë plasëse.

